Біліктілікті арттыру және қосымша білім беру институты 
Педагогтардың біліктілігін арттыру курсының

БІЛІМ БЕРУ БАҒДАРЛАМАСЫ 

“Орыс тілді мектептерде қазақ тілін оқыту үдерісінде инновациялық технологияларды пайдалану» 
жалпы білім беру үдерісін ұйымдастыру

	“ҚАРАСТЫРЫЛДЫ”

	Әл-Фараби атындағы Қазақ ұлттық университеті

Біліктілікті арттыру және қосымша білім беру институты 

Директор _____________ 
“_____” ______________2025 ж.




	“БЕКІТІЛДІ”

	Әл-Фараби атындағы Қазақ ұлттық университеті

Біліктілікті арттыру және қосымша білім беру институты 

Директор _____________ 

“_____” ______________2025 ж.




Алматы, 2025
Бағдарлама авторы: Наралиева Рахила Турсыновна, аға оқытушы, 

Қазақстан авторлар қоғамының мүшесі;
ҚР ПҒА «Үздік ұстаз-2018»; 

ҚР Еңбек сіңірген қызметкері, Астана: «Аманат-2022»;

«Ерен еңбегі» үшін медалінің иегері, Алматы: ҚазҰУ-2022.

Бағдарлама назарға ала отырып жасалды:
- Қазақстан Республикасы Ғылым және жоғары білім Министрінің жоғары және жоғары оқу орнынан кейінгі білім берудің мемлекеттік жалпыға міндетті стандарттары бекіткен 2022 жылғы 20 шілдедегі №2 бұйрығының талаптарын;
· Қазақстан Республикасы Оқу-ағарту Министрінің мектепке дейінгі тәрбие мен оқытуды, бастауыш, негізгі орта, жалпы орта, техникалық және ксіптік, орта білімнен кейінгі білім берудің мемлекеттік жалпыға міндетті стандарттарын бекіткен 2023 жылғы 7 тамыздағы №175 бұйрығының талаптарын.  

1. Жалпы ережелер
Отандық және әлемдік білім-ғылым кеңістігінде оқушылардың бәсекеге қабілеттілігін қалыптастыру мен олардың шығармашылық жұмыстарын ұйымдастыру мен басқару құзыреттілігін дамыту Қазақстан Республикасы білім беру саясатының маңызды міндеті болып табылады. 

Оқу бағдарламасын әзірлеудің алғышарттарын талдау барысында  ең алдымен отанымыздағы ұлттық мүдде мен мәдениеттің сабақтастығы уақыт пен кеңістіктің аясында айқындалып, жастардың зияткерлік-интеллектуальдық әлеуеті, елімізге қосар үлесі, тек демографиялық өсуімізге ғана емес, Қазақстанның экономикасының дамуына және зияткерлік әлеуетінің артуына қосатын олардың өзіндік үлестері ғылыми-теориялық тұрғыдан кешенді түрде қарастырылып, ғылыми негізде практикалық тұрғыда негізделді, дәйектелінді.

“Орыстілді мектептерде қазақ тілін оқыту үдерісінде инновациялық  технологияларды пайдалану» курсын жалпы білім беру үдерісінде  оқыту барысында заманауи педагогикалық инновациялық технологияларды тиімді қолдану қазақ тілі пәнінің мұғалімдерінің білікті де шебер жан-жақты білгір маман болып қалыптасуына көмектеседі. Педагог мамандардың біліктілігін арттыру аясында ұсынылатын оқу бағдарламасының оқу-әдістемелік материалдық құрылымы: А) Дәрістік материал. Бұл бөлімде тыңдаушылардың назарына оқуға міндетті және Microsoft Word форматындағы дәріс кешені ұсынылады. Б) Презентациялық материал. Білім беру үдерісі мен дәрістің мазмұнына сай Microsoft Power Point форматындағы презентациялық материалдар қамтылады. В) Бейнематериал. Курс тыңдаушыларының кәсіби педагогтық қызметінің ерекшелігіне арналған әртүрлі бейнематериалдар көрсетіледі. Г) Пайдалы ақпарат. Бұл бөлімде курс тыңдаушысының кәсіби мамандығына пайдалы болатын әртүрлі ақпараттар беріледі: әдістемелер, кеңестер, нұсқаулар, рефераттар және дереккөздер,  тағы да басқа оқу үдерісіне қажетті әдебиеттер, қосымша материалдар қамтылады. Білім беру бағдарламасы орыстілді мектептердегі мемлекеттік тілді оқытуда кездесетін өзекті мәселелерді шешуге: пән мұғалімдерінің кәсіби құзыреттілігі мен педагогикалық шеберлігін арттыруға бағытталады. Оқушыларға негізгі орта білім беру мазмұнында айқындалған басты құндылықтарды меңгерту көзделеді. Қазақ тілі пәні бойынша тілдің негізгі төрт аспектісін: айтылым, тыңдалым, сөйлесім, жазылым дағдыларын игертудің тиімді әдістері ұсынылады. “Орыстілді мектептерде қазақ тілін оқыту үдерісінде инновациялық технологияларды пайдалану» курсының басымдығы мен артықшылығы – «Қазақ тілінің грамматикасын өзгетілді дәрісханада парадигматикалық тұрғыдан бейімдеп оқыту», «Қазақ тілін көптілді ортада деңгейлеп оқыту», «Қазақ тілін орыстілді дәрісханада инновациялық технологиямен оқыту», «Қазақ тілін геймификация технологиясымен оқыту», «Педагогика», «Психология» курстарының алған білімдерінің негізіне сүйене отырып ұйымдастырылуында болып табылады. 
Бағдарлама екі апта барысында 72 академиялық сағат (1 академиялық сағат – 45 минут) көлемінде жүзеге асыруға бағдарланған. Оқу бағдарламасы курс тыңдаушыларының кәсіби педагогикалық қызметіне пайдалы болуы мүмкін білім мазмұнын меңгертуді және оқу үдерісіндегі практикалық мәселелерді шешу мақсатына арналған. Тыңдаущылардың педагогикалық шеберлігін, біліктілігін арттыру бағытында оларға СӨЖ жұмыстары ұсынылады. Олардың білім деңгейін тексеру мақсатында қорытынды сынаққа дайындау үшін оқу мерзімі кезінде аралық бақылау жұмыстары: байқау және тексеру сынақтары ұйымдастырылады.
2. Глоссарий

	Жетекші шығармашылық
	Оқу үдерісінің кезеңдеріне, тілді оқыту деңгейлеріне сәйкес жетекші шығармашылық жұмыстары мен орыстілді оқушылардың сөйлеу әрекетін дамыта оқыту барысын ұйымдастыруды басшылыққа алады. Білім алушының жеке тұлғалық физикалық-психикалық ерекшеліктерін назарға ала отырып, жаңапсихикалық  ортаның қалыптасуына, дамуына әсер ететін шығармашылық жұмыс.

	Оқытудың белсенді, интербелсенді әдістері және инновациялық технологиялары
	Оқу үдерісінде пайдаланылатын әртүрлі әдіс-тәсілдерге байланысты жиі қолданылатын термин. Оқытудың белсенді әдістері сабақты бастапқы кезеңін ұйымдастыру, мақсатын айқындау, оқу материалдарын, күтілетін нәтижені, көрнекі құралдарды, презентацияларды, өздік жұмыстарды ұйымдастыру, релаксация, сабақты қорытындылау бөлімдерін қамтиды. Оқу үдерісінде қолданылатын әрбір белсенді, интербелсенді әдіс  сабақтың кезеңдеріне қатысты қойылған міндеттердің нақты шешімін табуға тиімді ықпал етеді.

	Цифрландыру саласы білім саласында: геймификация технологиясы
	Геймификация технологиясы сабақтың қызықты өтуіне әсер етіп, оқушының пәнге деген ықыласын арттыра түседі. Тілді меңгерту барысында әртүрлі тілдік жағдаяттарға ұйымдастырылған геймификация технологиясы оқушылардың алған білім дағдыларын бекітуде маңызды рөл атқарады.

	«Брейн-ринг» әдісі 
	Сабақ барысында оқушылар арасында білім сайысын ұйымдастыру арқылы, оқу материалдарын бекітеді. олардың білім кеңістігіндегі бәсекеге қабілеттілігін арттырады. Оқушылардың білімін шыңдай түседі және де олардың креативті ойлау қасиеттерін дамытады. 

	Рөлдік ойындар
	Әртүрлі тілдік жағдаяттарға орай сөйлесу әрекетін меңгертеді, нақты өмір тәжірибесінде диалогтерді дұрыс пайдалануға бағытталады. Диалогтарды қажетті жағдайда дұрыс қолдана білу дағдысын қалыптастыруға арналған әртүрлі деңгейлік тапсырмалар қамтылады.

	Джигсо әдісі
	Әлеуметтік-мәдени және көркемдік-публицистикалық, іскери-ресми қарым-қатынастарға қатысты мәтіндер бойынша жұмыс істеу арқылы тіл үйренушінің функционалдық сауаттылығын қалыптастырады және монолог, диалог, полилогтерді сауатты түрде құрастыруды меңгертеді.

	Дидактикалық теория мен тәсіл 
	Көрнекілік – педагогикалық дидактикалық тәсіл. Қазақ тілін орыстілді мектептерде оқыту әдістемесі жалпы дидактикалық теорияларға бағытталады. Дидактикалық тәсіл оқу барысында практикалық сабақтың, дәрістің/лекцияның ақпараттың, сабақтың рухани-мәдени және кәсіби-танымдық жағымен пәрменділігін арттыру арқылы оқушыларға бейнелі түсінік берумен қатар, ойлау қабылдау қабілеттерін дамытады. Тілді оқыту әдістері дидактикалық принциптерді басшылыққа ала отырып, тілді оқытудың әдіс-тәсілдерін қалыптастырады, қазақ тілі пәнінің теориялық негізін белгілейді.

	Педагогикалық кәсіби құзыреттілік 
	Педагогикалық кәсіби құзыреттілік мұғалімнің кәсіби шеберлігін, білім деңгейін, біліктілігін, іс-әрекетін қалыптастырады. Педагогтің  субъектілік тәжірибесінің ерекше нәтижесін көрсететін  интегративті қасиеті болып саналады. Заманауи білім беру саласында педагогтің өз саласы бойынша құзыреттілігінің қалыптасуы – маманның жаһанданудың  өзгермелі жағдайына бейімделуін, білімі мен біліктілігін дамыта отырып, қажеттілікке қарай инновациялық технологияларды дұрыс пайдалана білуін қамтамасыз етеді.


3. Бағдарламаның тақырыптары
	Модуль 1

Білім беру саласы туралы ғылыми тұжырымдар 
	Тақырып. 1.Тұрақты даму контекстінде мемлекеттік тілде  білім беру жүйесінің басты міндеттері – ұлттық, жалпыадамзаттық құндылықтар ғылым мен тәжірибе жетістіктері негізінде оқушыны жеке тұлға ретінде қалыптастыру; ғылыми мағлұмат беру; дүниетанымын дамыту; кәсіби біліктілігін жоғары деңгейге көтеруді білім сапасын саналы тәрбие жұмысына ұштастыра жүргізуге негіздеу

	Модуль 2

Оқу үдерісіндегі тілді оқытудың инновациялық технологиялардың пайдалану


	Тақырып 2. Оқу үдерісіндегі тілді оқытудың инновациялық технологиялардың отандық және әлемдік озық үлгілерін пайдалану. Мысалы, әлемдегі озық Efekta™ System жүйесі бойынша тілді нөлдік деңгейден бастап үйрету әдісі мен тілдік жағдаятқа бағыттап оқыту, грамматиканы бейімдеп оқыту, т.б. озық инновациялық әдістер кешенін қолдану

	Модуль 3

Оқушыларды сыни тұрғысынан ойлай білуге баулу
	Тақырып 3. Оқушыларды сыни тұрғысынан ойлай білуге баулу – қазіргі кезде өзекті, әрі сыни  тұрғыдан ойлау –  кез-келген ақпаратты ойлауға, бағалауға, талдауға және өңдеуге бағытталған  пәндік шешім

	Модуль 4

Тұлғаның жеке қабілетін дамыту
	Тақырып 4. Тұлғаның жеке қабілетін дамытуға бағытталған. Тіл үйренушінің интенциясы мен прагматикасына сай сабақты ұйымдастыру арқылы практикалық мәселелерді өз бетінше шешуге баулу

	Модуль 5 «Цифрландыру” саласы қазақ тілін өзгетілді ортада оқыту барысында 
	Тақырып 5. Қазақ тілін өзгетілді ортада оқыту барысында «Цифрландыру” саласы бойынша: геймификация технологиясын пайдалану.
Геймификация технологиясы мен рөлдік ойындарды қолдану арқылы алған теориялық білімін практикада пайдалануға машықтандыру

	Модуль 6
	Тақырып 6. Джигсо әдісі. Мәтінмен жұмыс, мәтінге дейінгі жұмыс. Әлеуметтік-мәдени және көркемдік-публицистикалық, іскери-ресми қарым-қатынастарға қатысты мәтіндер бойынша монолог, диалог, полилог құрастыру тәсілдері

“Сұрақ-жауап” және “анализдеу-синтездеу”, “кубизм” әдістері бойынша мәтін мазмұнына талдау жұмыстарын жүргізе отырып, тыңдаушыларға мәтіндердің түрлерін ажыратуды үйрету;

“Сызба” әдісі. Мәтіндегі негізгі ақпараттарды анықтау үшін Венн диаграммаларын пайдаланып, кластер, постер жасату 

	Қорытынды бақылау 
	Өтілген оқу материалдары бойынша тілдің негізгі аспектілері қамтылған кешенді бақылау жұмысын  ұйымдастыру: жазылым – берілген тақырып бойынша эссе жазу, сөйлесім – тілдік жағдаятқа арнап диалог құрастыру,  тыңдалым – мазмұндама жазу, лексиа-грамматикалықтест тапсырмаларын орындау


1. Курстың мақсаты, міндеттері және күтілетін нәтижелері
Мақсаты: қазақ тілін көптілді ортада оқыту әдістемесінің отандық озық үлгісін қалыптастыруға үлес қосу;
Міндеттері: 
· қазақ тілінің мемлекеттік тілдік мәртебесін нығайту;

· өзгетілді аудиторияда қазақ тілінің грамматикасын бейімдеп оқыту технологиясының тиімді бағытын қалыптастыру және тәжірибеге енгізу;

· Білім алушының жазу, сөйлеу мәдениетін қалыптастыруға арналған жаттығу жұмыстарын ұйымдастыруда инновациялық тәсілдерін пайдалану; 
· өзгетілді (орыстілді) аудиторияларда, сыныптарда сабақ беретін пән оқытушыларының біліктілігін арттыру;

· пән оқытушыларына қазақ тілі сабақтарын тиімді ұйымдастыру жолдарын игерту;
· білім алушыларды ұлттық құндылықтарымызды құрметтеуге, отансүйгіштікке баулу барысында оқу үдерісіне тәрбиелік маңызы зор материалдарды сұрыптап қолдану жолдарын ұсыну. 
Күтілетін нәтижелер:

Күтілетін нәтиже: білім алушының индивидуальдық траекториясын құру: инновациялық оқу-ағарту иделогиясының негізінде жүзеге асырылатын тыңдаушы өз жеке кабинетінде «Оқу-әдістемелік» бөлімінде оқу кестесі, жаттығулар жинағы, тапсырмалар беріледі және оларға тексерілген сабақ контенті қолжетімді болады. Мемлекеттік  тілде білім беретін қысқа мерзімді тілдік және жалпы пәндік  академиялық дайындық оқу курсының оқу жұмыс бағдарламасы, оқу жұмыс жоспары жасалады.
Күтілетін нәтиже: мемлекеттік білім беру стандартына сай жасалған дайындық курсының оқу жұмыс бағдарламалары, оқу жоспарына сай пән бойынша академиялық сабақтың дедлайны белгіленеді. Сабақтың жаңартылған мазмұны даярланады, тыңдаушы құрамының бекітілген санақ жазбалары жасалады. Отандық және әлемдік білім беру саласындағы жетістіктер мен олқылықтарға сараптама жүргізу, зерделеу жұмыстары жүргізіледі.

Күтілетін нәтиже: тыңдаушыларға талаптары мен сұраныстарына орай оффлайн сабақпен қатар онлайн курс сабақтары да ұйымдастырылады. онлайн сабақ пен оқу материалдары қолжетімді болу үшін оңтайлы білім порталының сервистерімен жұмыс істеу ұйымдастырылады. Веб-әзірлеуші тағайындалып, дистанциондық сабаққа кіру үшін электрондық арнайы сілтемелер, тыңдаушылардың дербес жеке логиндері мен парольдері даярланады.

Онлайн білім алғысы келетін тыңдаушыларға қашықтықтан білім беру саласында оңтайлы әлеуметтік-мәдени жағдай жасалады. 

Күтілетін нәтиже: тыңдаушы білім және еңбек нарығында бәсекеге қабілетті маман болатындай негізгі және таңдау пәндері бойынша сапалы білім деңгейімен қамтамасыз етіледі. Күндізгі және онлайн форматта: қашықтықтан сапалы да қолжетімді білім беру жолында оқу саласының методикасы мен жұмыс мазмұны инновациялық технологиялық жүйе бойынша жаңа структура бойынша құрылады. Оқушылардың интеллектуальдық әлеуетін арттыруға өз үлестерін қосуға, отансүйгіштікке баулу барысына пайдалы тағылымдық, танымдық, тәрбиелік мәні зор мәдени-танымдық шараларды ұйымдастыру жолдары мен жоспарлары ұсынылады. 
Күтілетін нәтиже: курс тыңдаушыларына, педагогтарға, оқушы тек академиялық білім алушы ғана емес, болашақта өз мамандығын дұрыс таңдай алатын білікті маман болуы үшін кәсіби бағдар жұмыстары ұйымдастыру, практикалық мәселелерді шешу жолдарына бағытталған материалдар қамтылады, Тәуелсіз Қазақстанның қазіргі геосаяси, экономикалық-әлеуметтік жағдайына бейімдеуі, ұлттық құндылықтарымызды құрметтеуі үшін оның бойына әлеуметтік дағдыларды қалыптастырады.

Қашықтықтан білім беруді жүзеге асыру үшін электрондық оқу құралын және тест жинақтарын құрастырылып, оқу-өндірістік жұмыстың материалдық базасы дайындалады.

Күтілетін нәтиже: талапқа сай ақпараттық жүйелердің (оффлайн/онлайн сабақтардың мазмұны мен сынақтардың, тест тапсырмаларының өзара байланысы, пайдалы оқу-әдістемелік материалдарың) интеграциясы жүргізіледі.

Қазіргі заманауи маман дайындау талабына сай интеллектуалдық сапасын арттыру;

Күтілетін нәтиже: пән бойынша оффлайн/онлайн білім сайыстары, олимпиадалар, интеллектуальды-шығармашылық жұмыстары ұйымдастырылып, тыңдаушылардың креативті ойлау қабілеттерін дамытады.

Оқу үдерісі барысында аралық бақылау және сынақ емтихандарын өткізіледі. Тыңдаушыларға қорытынды емтихан сынақтың нәтижесі бойынша сертификаттар беріледі: аралық бақылау, байқау, тексеру сынақ жұмыстарының қорытындысы бойынша дайындық курсын оң нәтижемен тәмамдаған тыңдаушыларға сертификаттар табыс етіледі. 

2. Бағдарлама мазмұны мен құрылымы
	Модуль 1. 

Отандық және әлемдік білім беру саласына қатысты ғылыми тұжырымдар. 
	Тақырып 1.1.Тұрақты даму контекстінде мемлекеттік тілде  білім беру жүйесінің басты міндеттері – ұлттық, жалпыадамзаттық құндылықтар ғылым мен тәжірибе жетістіктері негізінде оқушыны жеке тұлға ретінде қалыптастыру; 

Тақырып 1.2. Жаһандық білім беру саласындағы тілді оқыту әдіснамасын жаңа парадигматикалық тұрғыдан зерделеу, ғылыми мағлұмат беру; дүниетанымын дамыту; кәсіби біліктілігін жоғары деңгейге көтеруді білім сапасын саналы тәрбие жұмысына ұштастыра жүргізуге негіздеу.

	Модуль 2.
Оқытудың белсенді және инновациялық оқыту әдістері. 

	Тақырып 2.1. Оқу үдерісіндегі тілді оқытудың инновациялық технологиялардың озық үлгілерін пайдалану 
Тілді оқыту саласындағы әлемдік және отандық оқыту әдістемелерін сараптай отыра нәтижелі әдістерді пайдалану. Мысалы, қазақ тілін екінші және шет тілін ретінде тілдің грамматикасын парадигматикалық тұрғыдан бейімдеп оқыту. Тіл үйренушінің сұранысы мен қабілетіне қарай жеке оқу жұмыстарын: жаттығулар, тренингтер, сұхбаттасу, т.б. ұйымдастыру.
Тақырып 2.2. Әлемдік озық инновациялық әдістер кешенін пайдалану

 Әлемдегі озық Efekta™ System жүйесі бойынша тілді нөлдік деңгейден бастап үйрету әдісі мен тілдік жағдаятға бағыттап оқыту, грамматиканы бейімдеп оқыту, т.б. озық инновациялық әдістер кешенін қолдану; 
Тақырып 2.3. Орыстілді аудиторияда қазақ тілінің фонетикасын оқыту әдістемесі
Тек қазақ тілінде кездесетін ә, ы, і, ө, ұ, ү дауысты дыбыстарын меңгерту (дәріс/лекция);

 Орыс тілінің фонетикасымен салыстыра отырып, қазақ тіліне ғана тән дауысты дыбыстарды дұрыс айтуға дағдыландыру әдісі. Мысалы, қазақ тіліндегі ү, ұ дыбыстарын дұрыс айтуды орыс тіліндегі мýка және мука сөздеріндегі екпінді у және екпінсіз у дыбыстарымен салыстыра отырып үйрету.
Тақырып 2.4. Қазақ тілін орыстілді сыныптарда оқыту үдерісінде инновациялық технологиялар мен цифрлық құралдарды қолдану әдістемесі

Қазақ тілін орыстілді аудиторияда оқыту үдерісінде инновациялық технологиялар мен цифрлық құралдарды қолдану әдістемесі мәтіндерді цифрлық форматта біріктіруге, мәтіндерді графикалық және видеокөріністермен, музыкамен және сөйлеу дағдысымен толықтыруға, өңдеуге болады. 

Тақырып 2.5. Оқу үдерісінде цифрлық технологияны пайдалану
 Цифрлық технология мұғалімдерге сабақтарды  ұйымдастыру барысын реформалауға, сыныпта және сыныптан тыс уақытта да оқу материалының кезкелген түрін пайдалануға мүмкіндік береді. Сабақ барысында мұғалім ғаламтордың кең мүмкіндіктерін - ресурстарын өз қажетіне қарай молынан пайдалана алады. Мысалы, онлайн тақта, видеоконференциялар, интербелсенді конференцияны, Moodle тапсырмаларын қолданады, вебинарлар ұйымдастырады, Quizizz, Kahoot, Quislet, Learnis сияқты онлайн-платформаларда өзінің сабаққа қатысты ресурстарын құрып, жүктей алады. Осы сервистердің көмегімен тақырыптарға сай викториналар мен тест тапсырмаларын жасайды, үй тапсырмаларын ұсынады. Жеке оқушының жұмысының немесе топтық жұмыстың нәтижелерін Excel кестесімен жинақтау арқылы экспорттайды. Мұғалімдер онлайн платформада, электрондық кітапханадан өздеріне қажетті оқу материалдарын сұрыптап алады.

	Модуль 3. 
Оқушыларды сыни тұрғысынан ойлай білуге баулу, «Брейн-ринг» әдісі.

	Тақырып 3.1. Оқушыларды сыни тұрғысынан ойлай білуге баулу
 Оқушыларды сын тұрғысынан ойлай білуге баулу – қазіргі кезде өзекті, әрі сыни  тұрғыдан ойлау –  кез-келген ақпаратты ойлауға, бағалауға, талдауға және өңдеуге бағытталған  пәндік шешім.
Тақырып 3.2. Тек қазақ тілінде ұшырасатын ғ, қ, ң, һ дауыссыз дыбыстарын игерту
«Адасқан әріптер», «Әріптер аралшығы» атты сабақтарды «Брейн-ринг» әдісімен ұйымдастыра отыра, сайыс арқылы оқушылардың оқу материалан меңгеру деңгейін тексеру және  білім дағдыларын бекіту сабағы.
Тақырып 3.3. Қайталау – білімнің анасы

 «Әріптеріне әлеміне саяхат»  сабағын ұйымдастыру білім дағдыларын бекіту сабағы және олардың оқу материалдарын меңгеру деңгейін анықтау, қорытындылау.

	Модуль 4.
Тұлғаның жеке қабілетін дамыту. Тіл үйренушінің интенциясы мен прагматикасына сай қазақ тілі шығармашылық  сабақтарын ұйымдастыру.
Жасанды интеллектімен жұмыс жасау.
	Тақырып 4.1. Бүгінгі білімді оқушы – ертеңгі студент, болашақ білікті маман

 Тұлғаның жеке қабілетін дамытуға бағытталған шығармашылық сабақтар ұйымдастыру. Тіл үйренушінің интенциясы мен прагматикасына сай сабақты ұйымдастыру. Тірек сөздер арқылы диалогтер мен монологтер, мәтіндер құрғызу, берілген тақырыптарға сай эссе жаздыру..
Тақырып 4.2. Орыс тілді аудиторияда қазақ тілінің лексикасын оқыту

Оқушылардың сөздік қорын байытуға арналған пікр алмасу, сұхбат беру, пресс-конференция сабақтарын ұйымдастыру. «Ыстық орындық» әдісін тиімді пайдалану. «Тізбекті үзбе», «Қол жалға» деген әдістермен сабақта өтілген жаңа оқу материалдарын бекіту.

Тақырып 4.3. Сабақта инсайт тәсілін тиімді пайдалану

Тіл үйренушіге сөйлеу барысында қазақша сөз саптау мәнерін меңгертуге арналады. «Орнын тап!», «Адаспа!», «Айырбастайық» тәсілдерін пайдалану арқылы сөйлем мүшелерін дұрыс орналастыру арқылы сабақтың барысын қазақ халқының сөз саптау мәнерін және тіл мәдениетін меңгертуге бағыттау.

Синонимдік және омонимдік сөздіктермен, эмоционалды-бейнелеуіш сөздермен тиімді жұмыс жасау жолдары бойынша инсайт тәсілі арқылы білім дағдыларын бекіту сабағы. 
Тақырып 4.4. Нейросеть (нейрондық  желі) – тілді оқыту үдерісінде жақсы нәтижеге қол жеткізуге мүмкіндік беретін жасанды интеллектіні пайдалануда перспективасы жоғары технология

 Нейросеть – адамның миының жұмысын еліктей отыра, көп мәліметтерді зерделейтін компьютерлік бағдарлама. Нейросеть қызметінің бір үлкен жетістігі – тілдерді танып, ажырата білу қасиеті. Нейросеть арқылы тілді\лебізді кез келген басқа тілге аударатын қосмша жасап, пайдалануға болады. Нейросеть арқылы дербес – персональды тілді оқыту бағдарламасын жасауға болады. Нейросеть оқу бағдарламасы жекелеген оқушының тілдік деңгейін анықтай отыра, сол деңгейге сәйкес жаттығу жұмыстарын ұсынады. Және де тұтынушының-оқушының талабы мен сұранысына қарай оқу материалдарын сұрыптап бере алады.

Нейросеть арқылы да ойын формасында тілді меңгергісі келетін тіл үйренушілерге геймификация технологиясы бойынша мына:  Duolingo duolingo.com, https://ru.duolingo.com, Babbel https://www.babbel.com/  , Lingvist https://lingvist.com/ru/, Memrise https://www.memrise.com/ru/  , Rosetta Stone https://ru.rosettastone.com/  желілерін пайдаланып, интербелсенді ойындар жасауға болады.    Нейросеть алгоритм негізінде жұмыс істейді және кейбір нюанстарды санап ескеріп жұмыс істей алады.

	Модуль 5.
 «Цифрландыру” саласы қазақ тілін өзгетілді ортада оқыту үдерісінде: 

геймификация технологиясы.
	Тақырып 5.1. Қазақ тілін өзгетілді ортада оқыту барысында «Цифрландыру” саласы бойынша: геймификация технологиясын пайдалану

    Геймфикация технологиясы оқу үдерісінде әртүрлі тілдік жағдаятқа арналған оқу материалдарын, білім дағдыларын бекіту барысында ұтымды әдістеме болып табылады.  Сынып оқушылары мен мұғалімдер рөлдік ойындарды ойнау арқылы тілдік құзіреттілікті қалыптастырады. Сонымен қатар оқушылар мұғалімнің нұсқауымен  Scratch және Microsoft Bing Copilot  бағдарламаларды пайдалана отырып, әртүрлі тақырыптық ойын сабақтарын құра алады.
   Геймификация технологиясы мен рөлдік ойындарды қолдану арқылы алған теориялық білімін практикада пайдалануға машықтандыру.
Тақырып 5.2. Қазақ тілінің қызықты лексикасы.

Сөздердің ауыспалы мағыналары мен полисемия құбылысы. Тұрақты сөз тіркестерін оқыту;

Сабақты қызықты өткізу әдістері: «Мақал-мәтел – сөз мәйегі» брейн-ринг сайыс сабағын ұйымдастыру Мәтін мазмұнына сай даналық сөздерді, мақал-мәтелдерді таба білу үшін  “БББ” , “Төрт сөйлем” әдістерін пайдалану.

	Модуль 6.

 Джигсо әдісі.
Әлеуметтік-мәдени және көркемдік-публицистикалық, іскери-ресми қарым-қатынастарға қатысты мәтіндер бойынша және аударма жұмысы, кері аударма тәсілі.
	Тақырып 6. Джигсо әдісі қазақ тілі сабағында  
Мәтінмен жұмыс, мәтінге дейінгі жұмыс. Әлеуметтік-мәдени және көркемдік-публицистикалық, іскери-ресми қарым-қатынастарға қатысты мәтіндер бойынша монолог, диалог, полилог құрастыру тәсілдері.“Сұрақ-жауап” және “анализдеу-синтездеу”, “кубизм” әдістері бойынша мәтін мазмұнына талдау;

“Сызба” әдісі. Мәтіндегі негізгі ақпараттарды анықтау үшін Венн диаграммаларын пайдаланып, кластер, постер жасату 

Тақырып 6.2. Ғаламтор, электронды кітапхана – пайдалы дереккөздер             Оқушыларды ғаламтор мен электронды кітапхана дереккөздерімен жұмыс істеу дағдыландыру, тақырыпқа қажетті оқу материалдарды пайдалануға машықтандыру. 
    Ғаламтормен және БАҚ құралдарымен жұмыс жасау, дайджест тәсілі арқылы мәтін құрастыру, мақала дайындау, эссе жазу;

 Өзекті мәселеге байланысты эссе жазу үшін материалдарды сұрыптау тәсілі;
Тақырып 6.3. Аударма жұмысы – білім алушының сөздік қорын байытатын ұтымды тәсіл

    Аударма және аударманың түрлерімен танысу. Сөздіктермен жұмыс жасау. 
Абай аудармалары. Крыловтан аударған мысал өлеңдерін талдау, жинақтау, зерделеу; 
Орыс тіліндегі мәтінді қазақшаға аудару. Қазақ тіліндегі мәтінде әуелі орысшаға аудару, содан соң орысшадан қайтадан қазақ тіліне аудару. Аударманы қазақ тіліндегі түпнұсқамен салыстыру. Әлеуметтік-мәдени және көркемдік-публицистикалық, іскери-ресми қарым-қатынастарға қатысты мәтіндер бойынша және аударма жұмысы, кері аударма тәсілін пайдалану арқылы тіл үйренушінің  сөздік қорын дамыту.

Тақырып 6.4.  Оқу бағдарламасы – мұғалімнің басты құжаты  
 Қазақ тілі пәні бойынша оқу бағдарламасын құрастыру жолдары мен оқу бағдарламасының мазмұнына, құрылымына шолу жасау; топпен кері байланыс жасау; пікір алмасу, пресс-конференция, дөңгелек үстел шарасын өткізу, шеберлер сыныбын ұйымдастыру.
 

	Қорытынды сынақ. 
	Өтілген оқу материалдары бойынша курс тыңдаушыларының Еуропалық CEFR (Common European Framework of Reference) жүйесі бойынша құзыреттілік деңгейін айқындау, бағалау 

     CEFR жүйесінде оқушылардың білімдері мен дағдылары үш үлкен категорияға бөлінеді: А — бастауыш деңгей; Б — өзін-өзі қамтамасыз ету деңгейі; С - еркін меңгеру. Әрбір санат екі деңгейге бөлінеді: A1 — аман қалу деңгейі; A2 — Табалдырық алдындағы деңгей; B1 — Шекті деңгей; B2 — Шекті жоғары деңгей; C1 — Кәсіби біліктілік деңгейі; C2 — Біліктілік деңгей болып табылады.
Бұл CEFR жүйесі Еуропа Одағында мұғалімдер үшін де, тіл үйренушілер үшін де оқушының білім деңгейін бағалайтын басты бағдар болып саналады. Жалпыға бірдей қабылданған ортақ стандартты  бағалау жүйесі оқу орындарында және тест орталықтарында оқушының тілдік құзыреттілігін, тілді меңгеру деңгейін анықтайтын әрі мемлекеттік және әлемдік қоғамдық ортада танылған, заңды болып табылатын, тілдік деңгейін көрсететін сертификат беретін емтиханда тіл үйренушінің білімін объективті түрде бағалауға көмектеседі.



6. Оқу үдерісін ұйымдастыру

Мамандардың біліктіліктілігін арттыру курстары 2 апта ағымында 72 сағат көлемінде күндізгі (онлайн) оқу форматында ұйымдастырылады. Курста  оқытудың негізгі әдістері мен интербелсенді дәрістер, сабақты қызықты ұйымдастыру мәселелеріне қатысты инновациялық әдістер мен технологиялар, білім алушылардың сыни тұрғыдан ойлау мен креативті шығармашылық қабілетін арттыру технологиясы ұсынылады, алуан түрлі зертханалық жұмыстар, әртүрлі деңгейлік тапсырмалар орындалады, іздену-зерделеу аясында пікір алмасу,  әңгімелесу, сауалнама жүргізіледі, рефераттар, конспектілер жазылады. Оқушының пәнге деген қызығушылығын арттыруға арналған қызықты сабақтар өткізіледі. Мысалы, «Өзін-өзі басқару», «Мен бүгін мұғаліммін», «Кім білгір?», «Брейн-ринг», цифрландыру және геймификация технологиясы бойынша сабақтар ұйымдастырылады. Сабақ барысында цифрландыру жүйесінің қажетті технологияларын тиімді қолдану үшін ЖИ – жасанды интеллектіні пайдалану көзделеді. Геймификация технологиясы бойынша әртүрлі тілдік жағдаятқа, практикалық мәселелерді шешуге арналған сабақтар өткізіледі. Курс тыңдаушылары өздік жұмыстарымен қатар, оқу бағдарламасының теориялық және практикалық жақтарымен, оқу  материалдармен қамтамасыз етіледі.
7. Бағдарламаны оқу-әдістемелік  қамтамасыз ету
	р/қ

№


	Модульдың тақырыптары


	сағат
	Оқу  сабақтарының

 түрлері
	Тақырыптың оқу-әдістемелік қамтылуы

	1
	Отандық және әлемдік білім беру саласына қатысты ғылыми тұжырымдар.
	4
	Интербелсенді

 дәріс
	Презентация

	2
	Оқытудың белсенді және инновациялық оқыту әдістері. 


	12
	   Баяндама, реферат, курс тыңдаушыларына сауалнама жүргізу,
пікір алмасу, әңгімелесу, пікірталас ұйымдастыру

	Көрнекі құралдар, презентация;
Ғаламтор дереккөздері

	3
	Оқушыларды сыни тұрғысынан ойлай білуге баулу, «Брейн-ринг» әдісі.

	14
	Тақырыптық баяндама және семинар, мазмұндама, эссе жазу 
	Көрнекі құралдар, презентация

	4
	Тұлғаның жеке қабілетін дамыту. Тіл үйренушінің интенциясы мен прагматикасына сай қазақ тілі  сабағын ұйымдастыру
	12 
	Тақырыптық баяндама, сауалнама, тест тапсырмалары, іздену-зерделеу әңгімесі, талдау-талқылау
	Көрнекі құралдар, презентация, Microsoft Office Power Point

	5
	«Цифрландыру” саласы қазақ тілін өзгетілді ортада оқыту үдерісінде: 

геймификация технологиясы.


	12
	Тақырыптық дәріс және инсайт тәсілі арқылы білім дағдыларын бекітуге арналған практикалық сабақ. 
	Интербелсенді

тақта, 

АҚТ құралдары,

презентация

	6
	Джигсо әдісі.

Әлеуметтік-мәдени және көркемдік-публицистикалық, іскери-ресми қарым-қатынастарға қатысты мәтіндер бойынша және аударма жұмысы, кері аударма тәсілі.
	4

2
	Баяндама, аударма – кері аударма жұмысы, өзекті мәселелерді талқылау;
      Ғаламтормен және БАҚ құралдарымен жұмыс жасау, дайджест тәсілі арқылы мәтін құрастыру, мақала дайындау, эссе жазу (лекция);

 Өзекті мәселеге байланысты эссе жазу үшін материалдарды сұрыптау тәсілі (семинар).
	Көрнекі құралдар, 
Үлестірмелі оқу материалдары, 
Microsoft Office Power Point форматындағы презентациялар



	
	Қорытынды сынақ
	2
	Кешенді сынақ 
Оқу кестесіне сәйкес соңғы күні өткізіледі
	Эссе жазу және деңгейлік тест тапсырмалары


8. Оқу нәтижелерін бағалау

Курс тыңдаушыларының білім деңгейін тексеру оқу үдерісі барысында – формативті бағалау бойынша және курсы бітірген соң оқу бағдарламасының мақсаты, міндеттері мен күтілетін нәтижеге орай коллоквиум негізінде кешенді сынақ тапсырады.

Әңгімелесу. Аталмыш бағдарлама мұғалімдердің педагогикалық шеберлігі мен кәсіби біліктілігін арттыруды мақсат етеді, сол себепті де оқу барысында тыңдаушылармен пікір алмасу шаралары, ізденушілік бағытта зерделеу, талқылау әңгімелері ұйымдастырылады. Әігңмелесу барысында сарапшылар дайындаған сұрақтар қойылады. Әңгімелесу сұхбат формасында өткізіледі.
Жобаны қорғау. Курстың барысында курс тыңдаушылары – мұғалімдерге педагогикалық жоба жасап, оны қорғау ұсынылады. Жоба жасау кезінде мұғалімдер өздері меңгерген білім деңгейі мен біліктілік дағдыларын басшылыққа алады. 

Тест сынағы. Тест сынағын ұйымдастыру кезең бойынша жүргізіледі. Тест сынағы мұғалімдердің курстан алған білім мен біліктілігінің нәтижесін, педагогикалық құзыреттілігін айқындауға негізделеді.

CEFR жүйесі бойынша бағалау/сертификаттау.   CEFR жүйесі Еуропа елдерінің білім кеңістігіндегі мұғалімдер үшін де, тіл үйренушілер үшін де білім алушының  жетістігін, білім деңгейін бағалайтын басты бағдар болып саналады. Жалпыға бірдей қабылданған ортақ стандартты  бағалау жүйесі оқу орындарында және тест орталықтарында білім алушының тілдік құзыреттілігін, тілді меңгеру деңгейін анықтайтын әрі ччч мемлекеттік және әлемдік қоғамдық ортада танылған, заңды болып табылатын, тілдік деңгейін көрсететін сертификат беретін емтиханда тіл үйренушінің білімін объективті түрде бағалауға көмектеседі.

Курс тыңдаушыларына тапсырмаларды орындау барысында топтық формада және жеке тұлғаға талап-сұраныстары бойынша кеңес беріледі
9. Курстан кейінгі қолдау
Посткурстық сүйемелдеу білім беру мекемелерімен ынтымақтастықта ғылыми-практикалық конференция, оқу-әдістемелік семинарлар, вебинарлар,  дөңгелек үстелдер секілді тағы да басқа іс-шараларды ұйымдастыру арқылы жүзеге асырылады. Курс тыңдаушылары таңдаған оқу бағдарламасының мазмұнына сәйкес әдістемелік нормативтік және техникалық материалдарды, қажетті әдебиеттерді, қажетті оқу материалдарын электрондық нұсқада алуына болады. Курс тыңдаушыларымен – мұғалімдермен ұдайы байланыста болу көзделеді және де оларға ұсынысы мен талаптары бойынша сабақтың формасын мазмұнды ету  мен білім алушылардың қызығушылығына арттыруға керекті кеңестер мен нұсқаулар беріледі. Отандық және әлемдік білім беру кеңістігіндегі нәтижелі әдістемелерді тиім пайдалануға қажетті кеңестер беріледі.
10. Негізгі және қосымша әдебиеттер тізімі
10.1. Негізгі әдебиеттер

1. Мамаева М.Қ., Жолшаева М.С. және т.б. (авторлар бірлестігі), «Тіл құрал»       (А1 деңгей) қазақ тілін ме  оқу-әдістемелік құрал. Астана: АқарманМедиа»-2011;

2. Мамаева М.Қ., Жолшаева М.С. және т.б. (авторлар бірлестігі), «Тіл құрал»       (А2 деңгей) қазақ тілін меңгеру деңгейін тестілеу әдісімен бағалау емтиханына дайындық үшін оқу-әдістемелік құрал. Астана: АқарманМедиа»-2011;

3. Мамаева М.Қ., Жолшаева М.С. және т.б. (авторлар бірлестігі), «Тіл құрал»      

 (В1 деңгей) қазақ тілін меңгеру деңгейін тестілеу әдісімен бағалау емтиханына дайындық үшін оқу-әдістемелік құрал. Астана: АқарманМедиа»-2011;

4. Мамаева М.Қ., Жолшаева М.С. және т.б. (авторлар бірлестігі), «Тіл құрал»      

 (В2 деңгей) қазақ тілін меңгеру деңгейін тестілеу әдісімен бағалау емтиханына дайындық үшін оқу-әдістемелік құрал. Астана: АқарманМедиа»-2011;

5. Мамаева М.Қ., Жолшаева М.С. және т.б. (авторлар бірлестігі), «Тіл құрал»      

 (С1 деңгей) қазақ тілін меңгеру деңгейін тестілеу әдісімен бағалау емтиханына дайындық үшін оқу-әдістемелік құрал. Астана: АқарманМедиа»-2011; 

6. «Жаһандану жағдайындағы білім беру контексіндегі көптілділік» атты халықаралық ғылыми-практикалық конференция мақалаларының ж  нағы. 
Алматы, 2014;

7. Жалпы білім беретін орта мектептердегі 5-11 сыныптар үшін бағдарлы және бағдаралды элективті курстардың оқу бағдарламалары. Қоғамдық-гуманитарлық бағыт. Алматы, 2018;

8.Жүнісбек Ә, Қазақ фонетикасы, Алматы- 2009;

9. Қосымова Г., Бисенбаева М., Бекжанова Ж., Қазақ тілі мен әдебиеті: Методическое руководство.  Алматы: «Мектеп», 2019;

10.Ибрагимов Қ., Қазақ тілі оқулық кітабы. Алматы. «Шабыт», 2011;

11. Ибрагимов Қ., Қазақ тілі жаттығу кітабы. Алматы. «Шабыт», 2011;
12. Наралиева Р.Т., Қазақ тілін шет тілі ретінде оқытудың инновациялық әдістемесі. Оқу құралы. Алматы: «Қазақ университеті», 2019;

13. Наралиева Р.Т., Омарова Д.Н., Денгелбаева С.А., Қызықты қазақ тілі.  Оқу құралы.  Алматы: «Қазақ университеті», 2020; 
14. Наралиева Р.Т., Тастемірова Г.А., Тілеужанова Г.Т., Қазақ тілі. Оқу-әдістемелік құралы. Алматы: «Қазақ университеті», 2017; 

15. Наралиева Р.Т., Көккөзова М.Б., Қазақ тілі пәнінің оқу бағдарламасына нұсқаулық. Алматы: «Қазақ университеті», 2015. 

1. Абай Құнанбайұлы, Өлеңдер жинағы. Алматы: «Қазақ университеті», 2021; 
2. Амирова Ж.Р., Аудармашы қызметінің кәсіби негіздері. Алматы: «Тіл» оқу-әдістемелік орталығы, 2009; 

3. Ахметов Н.К.,  Хайдаров Ж.С., Игра как процесс обучения. Алма-Ата: 

«Знание», 1985;

4. Әлімов А., Интербелсенді әдістемені ЖОО-да қолдану мәселелері. Оқу құралы.   Алматы, 2013;

5. Вопросы совремменой науки: коллективная научная монография. Том 9. Москва; «Интернаука, 2016;
6. Күзекова З.С., Пазылова Г.С., Әбдірәсілов Е.Қ., Қазақ тілі тестілеу теориясы мен практикасы. Алматы: «Құс жолы», 2009;
7. Қадырқұлов Қ., Қазақ тілін оқыту әдістемесі. Оқу құралы. Алматы: «Қазақ университеті», 2018; 

8. Қазақ тілі: справочник школьника. Составитель: Аубакирова А.А. Астана: «Арман-ПВ», 2007;
9. Қасабек  Қ., Күзембаева А., Орыс мектепрінде қазақ тілін оқыту әдістемесінің практикалық және зертханалық жұмыстары. Алматы, 1999;

10. Қарабаева Х., Келіңіз, сөйлесейік қазақ тілін ұйренуші ересектерге арналған оқ құрал. Астана: «Әлеуметтік лингвистика орталығы» ЖШС, 2010;

11. Идрисова Г.А., Наралиева Р.Т., Қазақ тілі. Анықтамалық құрал. Алматы: «Қазақ университеті», 2021; 

12. Образцы казахской народной литературы. Под общей редакцией профессора С.Садырбаева. Тексты и переводы. Алматы: «Білім», 2014;

13. Ысқабаев Ә., 777 жұмбақ. Алматы: «Ана тілі», 1994.
